
لە شاری سلێمانی لەدایكبووە، دایكی 
چوار منداڵە و دوای ساڵانێك غوربەت 
و دوورەوڵاتی، لەگەڵ هاوسەرەكەی لە 
هەندەران گەڕاوەتەوە بۆ كوردستان و 
لە هەولێری پایتەخت نیشتەجێ بوون. 
تارا عەلی لە ئێستادا ریستۆرانتێكی 
خنجیلانەی سەربەخۆی كردووەتەوە و 
سەرەڕای باسی دۆخی كارەكەی و جۆری 
ژیانی خێزانەكەی دەكات، نیگەرانیی 
خۆیشی لەوە دەردەبڕێت كە زۆرێك 
لە خێزانەكان، )بەتایبەتی باوك و 
هاوسەر( رێگری لە كاركردنی كچ، یان 
هاوسەری خۆیان دەكەن، جەختیش 
لەوە دەكاتەوە كە ئافرەتان پێویستە 
ببنە خاوەن داهاتی خۆیان و ئەوەش 
بە پێوەرێكی گەورەی سەركەوتنەكان لە 
قاندرمەی ژیان لەقەڵەم دەدات.  

گوڵان: كۆمەڵایەتی

ئافرەتێكی كورد چیرۆكی 
سەركەوتنەكانی ژیانی بۆ 
گوڵان دەگێڕێتەوە 

ئافرەتان بۆ 
ئیرادەی كاركردن 
هیچیان لە پیاوان 
كەمتر نییە

تارا عەلی:

تـــارا عەلـــی مەعـــرووف، لـــە وەڵامـــی ئـــەو پرســـیارەدا 
كـــە بیرۆكـــەی كردنـــەوەی چێشـــتخانەكەی چـــۆن لـــەلای 
دروســـت بـــووە؟ دەڵێـــت: »مـــن هـــەر لـــە تەمەنـــی منداڵیمـــەوە 
واتـــە لـــە یانـــزە ســـاڵیەوە حـــەزم بـــە ئیشـــی مەتبـــەخ كـــردووە 
و بـــەردەوام لەگـــەڵ دایكـــم خواردنـــم دروســـت دەكـــرد. دوای 
ــی  ــووە هیوایەتێكـ ــتكردن بـ ــواردن دروسـ ــەوە وردە وردە خـ ئـ
گـــەورە لـــە ژیانـــی منـــدا و بوومـــە باشـــترین چێشـــتلێنەر 
كاتێـــك تەمەنـــم گەیشـــتە ١٣ ســـاڵی، هـــەر بـــە تەمەنـــی 
منداڵیـــش واتـــە لـــە چـــواردە ســـاڵان لەگـــەڵ هاوســـەرەكەم 
ــی  ــی ماڵـ ــترین كابانـ ــا و باشـ ــمان پێكهێنـ ــی هاوبەشـ ژیانـ
خـــۆم بـــووم. ئـــەم حـــەز و ئاواتـــەم )دروســـتكردنی خـــواردن( 
ســـاڵانێكی زۆر هـــەر لـــە مێشـــك و دەروونـــدا مابـــوو، حـــەزم 
دەكـــرد ببـــم بـــە یەكێـــك لـــەو ئافرەتانـــەی كـــە بـــە رەنجـــی 
شـــانی خـــۆی و بـــە عارەقـــی ناوچەوانـــی پارەیەكـــی حـــەڵاڵ 
پەیـــدا بـــكات و لەســـەر پێـــی خـــۆی بوەســـتێت. بێگومـــان 
هەمیشـــە پێـــم خـــۆش بـــووە ناوبانگێـــك بـــۆ خـــۆم دروســـت 
بكـــەم. ســـاڵی ١995 بـــەرەو هەنـــدەران بەڕێكەوتیـــن و 
لەگـــەڵ هاوســـەرم چەندیـــن ســـاڵ لـــە ئەوروپـــا ژیانـــم 
بەســـەر بـــردووە، لـــە وڵاتـــی ئەڵمانیـــاش خاوەنـــی چێشـــتخانە 
ـــوو، مـــاوەی ســـاڵ و  ـــم هەب ـــی ئەوروپی ـــەلام خواردن ـــووم، ب ب
نیوێكـــە گەڕاومەتـــەوە كوردوســـتان و پێـــم خـــۆش بـــوو، 
ئـــەو تەمەنـــەی ماومـــە خزمـــەت بـــە خەڵـــك و نیشـــتمانی 
ـــری خۆشەویســـت  ـــاری هەولێ ـــە ش ـــۆم بكـــەم، ئێســـتاش ل خ
ریســـتۆرانتی خـــۆم هەیـــە و بـــێ كێشـــە لـــە كەشـــێكی 
ئارامـــدا رۆژانـــە درێـــژە بـــە كارەكـــەم دەدەم و لەگـــەڵ 
هـــاوڕێ و هاوپیشـــەم وەســـتا رێبیـــن كەبابچـــی كارەكان بـــە 

جوانـــی جێبەجـــێ دەكەیـــن.«
لـــە  باســـی دەكات، چ  تـــارا عەلـــی  جـــۆرەی  بـــەو 
خێزانـــی خـــۆی وەك بـــاوك و بـــرا و چ هاوســـەرەكەی، 
نـــەك تەنیـــا رێگرییـــان لەكاركردنـــی ئـــەو لـــە دەرەوەی مـــاڵ 
نەكـــردووە، بەڵكـــو بەپێچەوانـــەوە زۆر پاڵشـــتییان كـــردووە. 
هـــەر لـــەو بارەیـــەوە دەڵێـــت: »رۆژ و ســـاتێك تووشـــی 
بەربەســـت نەبـــووم، بگـــرە پاڵپشتیشـــم هەبـــووە لـــە هەمـــوو 
ـــە  ـــووە ك ـــش هاوســـەرم ب ـــت، كـــە ئەوی ـــك ئەنجامـــم دابێ كارێ
زۆر پشـــتگیری كـــردووم و ئێســـتاش ئـــەو ریســـتۆرانتەی 
كردوومەتـــەوە و رۆژانـــە كاری تێـــدا دەكـــەم، جوانتریـــن 
دیـــاری بـــووە بـــۆ مـــن لـــەلای هاوســـەرمەوە كـــە پێشكەشـــی 
كـــردووم، بۆیـــە زۆر سوپاســـی ماندووبـــوون و هەســـت و 
خۆشەویســـتیی هاوســـەرەكەم دەكـــەم. مـــن بـــەش بـــە حاڵـــی 
ــەر دەم  ــووە لەبـ ــر نەبـ ــك رێگـ ــەس و لایەنێـ ــچ كـ ــۆم هیـ خـ

ــا بیڵـــێ..« ــم، كۆمەڵگـــەش چ دەڵـــێ، بـ كاركردنـ
تـــارا عەلـــی لـــە درێـــژەی قســـەكانیدا پەیامێكـــی بـــۆ 
دایـــك و بـــاوكان و خـــودی ئافرەتـــان هەیـــە و دەڵێـــت: 
»تـــكام لـــە دایـــكان و بـــاوكان و هاوســـەران هەیـــە چیتـــر 
ـــەن،  ـــردن ســـەركوت نەك ـــە هـــۆی خواســـتی كارك ـــرەت ب ئاف
بـــا خانمانـــی ئێمـــەش لەمـــاڵ بێنـــە دەرەوە و بـــڕۆن كار 

بكـــەن و بـــە رەنجـــی شـــانیان داهاتـــی خۆیـــان دابیـــن 
بكـــەن، پێویســـتە ئافرەتانیـــش جیـــل بـــە جیـــل پێداگـــری 
لەســـەر كاركردنیـــان بكـــەن و لـــە بـــری ئـــەوەی دەســـت 
بـــۆ كەســـوكاریان پـــان بكەنـــەوە، لەســـەر پێـــی خۆیـــان 
بوەســـتن. پیاوانیـــش دەبـــێ هاندەریـــان بـــن، نـــەك رێگـــری 
ـــە كاركردنیـــان بكـــەن، هەروەهـــا پێویســـتە هـــان بدرێـــن تـــا  ل
دەگەنـــە ئاســـتی لووتكـــە، چونكـــە هانـــدان و پیاهەڵـــدان 
هاندانـــە بـــۆ كاری جوانتـــر و باشـــتر، دەبێـــت ئـــەوەش 
لەبەرچـــاو بگریـــن كـــە خانمـــان تـــا دەگەنـــە ئامانجەكەیـــان، 
باجـــی گـــەورەی كۆمەڵگـــە و خێـــزان دەدەن. زۆر لـــە 
خانمـــان حـــەز بـــە كاركـــردن دەكـــەن، بـــەلام بـــاوك و بـــرا، 
ـــا ئێســـتاش  ـــا ت ـــێ دەكات، ئەوەت ـــان ل ـــان هاوســـەر رێگریی ی
لەنـــاو زۆر بنەماڵـــەدا شـــتێكی قـــورس و عەیبەیـــە ئافـــرەت 
لـــە دەرەوەی مـــاڵ كار بـــكات. بـــەڵام لـــە راســـتیدا ئافـــرەت 
لـــە ریـــزی پیاوانـــە و ئافرەتـــان بـــۆ ئیـــرادەی كاركـــردن 
هیچییـــان لـــە پیـــاوان كەمتـــر نییـــە و دەیانەوێـــت خـــاوەن 

داهاتـــی خۆیـــان بـــن.
لـــە  ئایـــا  كـــە  پرسیارەشـــدا  ئـــەو  وەڵامـــی  لـــە 
ــان  ــت: »خانمـ ــەن؟ دەڵێـ ــان كاردەكـ ــتۆرانتەكەت خانمـ ریسـ
هەبـــوون بـــۆ كاركـــردن، بـــەڵام زۆربەیـــان كێشـــەی كاتیـــان 
هەبـــوو، هەبـــووە ســـەعات چـــواری عەســـر ئیزنـــم داوە، 
هێشـــتا نـــاڕازی بـــوون، دەیانگـــوت كاتەكـــە درەنگـــە بـــۆ 

چوونـــەوە، چونكـــە لـــە ماڵـــەوە رێگـــری دەكـــەن.« 
ئەمـــڕۆ وەك موشـــتەری كچێكـــی باڵاپـــۆش و جوانـــم 
ــە ئـــەم  ــان كـ ــارا خـ ــەم بـــە خـــۆت تـ لابـــوو، وتـــی: خۆزگـ
شـــوێنەت هەیـــە، هەمـــوو هیوایەتـــم ئەوەیـــە ریســـتۆرانتێكی 
وام هەبـــێ، بـــەس باوكـــم ناهێلـــێ. باوكـــی وتبـــووی: 
كەواتـــە بڵـــێ مەلهـــا دەكەمـــەوە..، ســـەیری ئـــەو نەریتـــە 
ـــە چێشـــتخانە و ریســـتۆرانت لەگـــەڵ  بكـــە كـــە كاركـــردن ل

مەلهـــا لـــە یـــەك مســـتەوا دادەنێـــت.«
تـــارا عەلـــی لـــە گێڕانـــەوەی چیرۆكـــی ســـەركەوتنەكانی 
ــەوە دەڵێـــت: »مـــن  ــەو بارەیـ ــەر لـ ژیانـــی بەردەوامـــە و هـ
لەبـــەر ئـــەوەی زیـــاد لـــە ٢٢ ســـاڵ لـــە ئەڵمانیـــا ژیـــاوم، 
هـــەر چـــوار منداڵەكـــەم زۆر بـــە جوانـــی پـــەروەردە كـــردووە، 
ــە  ــێ لـ ــردوون. سـ ــەواو كـ ــێ تـ ــتەرم پـ ــی ماسـ ــا قۆناغـ تـ
منداڵەكانـــم مـــاڵ و حالـــی خۆیـــان دامەزرانـــدووە، كچەكـــەم 
شـــووی كـــردووە و دوو منداڵـــی جوانـــی هەیـــە، دوو كـــوڕم 
ژنیـــان هێنـــاوە و منداڵیـــان هەیـــە، تەنیـــا كـــوڕە بچووكەكـــەم 
مـــاوە كـــە لەگـــەڵ باوكیەتـــی، ئەویـــش گەورەیـــە و تەمەنـــی 
٢٢ ســـاڵە، واتـــە هەموویانـــم بـــێ كێشـــە دامەزرانـــدووە، بـــە 
رازیبوونـــی باوكـــی منداڵەكانـــم ئێســـتا لێـــرە كار دەكـــەم، 
هاوسەرەكەشـــم شـــێفی مـــگارە لـــە شـــاری هانۆڤـــەری 
ـــۆ  ـــەوە ب ـــەن و منیـــش دەچم ـــەوان ســـەردانم دەك ـــا، ئ ئەڵمانی
ســـەردانیان..« وەك دواقسەشـــی گوتـــی: »دوو كتێبـــم 
نووســـیوە و خواردنەكانـــی نـــاوی هەمەجـــۆرن، ویســـتم لـــەو 

ـــەكان بكـــەم.«  ـــە كابان ـــك ب ـــەوە خزمەتێ رێگاش

ماوەی ساڵ و نیوێكە گەڕاومەتەوە 
كوردوستان و پێم خۆش بوو، ئەو 
تەمەنەی ماومە خزمەت بە خەڵك 

و نیشتمانی خۆم بكەم

ئەو ریستۆرانتەی كردوومەتەوە 
و رۆژانە كاری تێدا دەكەم، 

جوانترین هەدیەی بووە بۆ من 
لەلای هاوسەرمەوە كە پێشكەشی 

كردووم

با خانمانی ئێمەش لەماڵ بێنە 
دەرەوە و بڕۆن كار بكەن و بە 
رەنجی شانیان داهاتی خۆیان 

دابین بكەن

پێویستە ئافرەتانیش جیل بە 
جیل پێداگری لە سەر كاركردنیان 
بكەن و لە بری ئەوەی دەست بۆ 

كەسوكاریان پان بكەنەوە، لەسەر 
پێی خۆیان بوەستن



ژمارە )1247(  502019/12/17

تی
ڵایە
مە
كۆ

ئافرەتێكی بەساڵاچوو نهێنییەكانی 
ژیانی بۆ گوڵان دەدركێنێت

ئافرەت لە هەر خێزان و كۆمەڵگەیەكدا پێگە و رۆڵی بەرچاوی لە راییكردنی 
كاروباری ژیاندا هەیە، بەڵام لە هەندێ وڵاتی نەریتیدا )بە كوردستانیشەوە( 

نەك رێز لەو پێگە و توانا و رۆڵەی ناگرن، بگرە زۆر جار ستەمی لێ دەكرێت 
و هیچ حیسابێك بۆ خواست و ئاواتەكانی ناكرێت. یەكێك لەو ئافرەتانە 

نهێنییەكانی ژیانی بۆ گولان دەدركێنێت و، وەك توێژەرێكی كۆمەڵایەتی باسی 
دەكات، گەرمیی ئازارەكان سووتاندوویەتی و تەنیا شتێك لەلای ماوەتەوە، 

ئەویش ئەوەیە كە ئاه و ناڵەی خۆی بداتە دەست پەروەردەگار، تا مافەكانی بۆ 
وەربگرێتەوە.

گوڵان: كۆمەڵایەتی

فاتم ئافرەتێكی بەتەمەن و بەساڵاچووە و وەك خۆی 
باســی دەكات، تەمەنــی لــە 70 ســاڵ تێپەڕیــوە و لــە 
ئێســتادا چاوكز و پشــت چەماوە بە تەنیا لە ماڵەكەی 
خۆیــدا دەژی. خەڵكــی گــەڕەك بــە »پــوورە فاتــم« 

بانگی دەكەن و زۆر رێزی لێ دەگرن. 
 ژیانــی ئەو ئافرەتــە وەك زۆرینەی ئافرەتانی كورد 
بەدەر نەبووە لە شــێوازەكانی توندوتیژی و باڵادەســتیی 
پیــاو، هــەم وەكــو بــاوك و هەمیــش وەكو هاوســەر. ئەو 
خاتوونــە داپیــرەی كچێكــی هاوڕێمــە و رۆژێــك بــە 
رێكــەوت بوخچــەی نهێنییەكانــی خــۆی بــۆ گــوڵان 
كــردەوە، بــەڵام رازی نەبــوو وێنــەی بگیرێت و گوتی: 
»نامــەوێ بــە ئاخیــری عومــری رەســمم بچیتە ســەر 

جەریدەی«
پوورە فاتم بەمجۆرە باســی رابردووی خۆی دەكات: 
»عومرم نەببوو بە ١5 ساڵ بابم لەبەرامبەر مێگەلێك 
مەڕ منی دا بە بابی منداڵان كە بە تەمەن گەلێك لە 
من گەورەتر بوو، ســێ كیژم لەســەر یەك بوون، دوای 
ئەوە خوای گەورە كوڕەكی دامێ، ناومان لێنا )شوان( 
هەتــا ببیتە شــوانی خوشــكان، لــە دوای وی كیژەكی 
دیكەشــم بــوو، بوومــە دایكــی كوڕێك و چــوار كیژان. 
ئێمــە مــەڕدار بووین و گەرمیان و كوێســتانمان دەكرد، 
بەخۆم ئیشی دوو پیاوانم دەكرد، دڵم زۆر بە كیژەكان و 

كوڕەكەم خۆش بوو، كچەكانم پارچەلە بوون، كوڕەكەشم 
حەفــت ســاڵان بــوو، بەخــۆم دڵــم نەدەهات ئیشــی پێ 
بكەم، خوشكەكانیشــی ئیشــیان لەباتی دەكرد، ئەوكات 
لــە گونــدەكان مەكتــەب نەبوو، كیژ، كە گــەورە دەبوو، 
یارمەتــی داكــی دەدا و كوڕیــش شــوانی و گاوانــی 
دەكــرد، بــەڵام بابی منــداڵان وەكی من نەبوو، ئەو زۆر 
دڵــڕەق بــوو، كوڕەكەمــان تەمەنــی حەوت ســاڵان بوو، 
دەیناردە بەر مەڕی. رۆژەك مەڕ چووبووە ناو دەغڵی، 
كوڕەكەشــم هەندە منداڵ بوو نەیتوانیبوو بیانگێڕێتەوە، 
بابی لە ئاقاری زۆری لێدا، كە هاتەوە دایكت بمری، 
رشــاوە، دوایــی لــە ترســان خــەوی لێكــەوت و تایەكی 
زۆر تونــدی گــرت، هــەر ئــەو شــەوە شــوانۆكەم مــرد، 
ئەمنیش لە تاو ئاگری سكم دەستی كیژەكانم گرت و 
سەرم هەڵگرت و رۆیشتم، نەمتوانی لەگەڵ ئەو پیاوە 
زاڵمــە چــی دیكــە بژیم كە بووە بكــوژی كوڕەكەم، برا 
گەورەكــەم دوو ژووری دامــێ، گوتی: بۆ خۆت پاییز 
ســواقی بــدە و لەگــەڵ منداڵــەكان لێرە بــە و ئەمنیش 
چــاوم لێتــان دەبی، بەڵام بابیان هەر بۆ ئەوەی ئەزیەتم 
بدات، كیژەكانی لێ ســەندمەوە، جارەكی دی ئاگری 
لــە هەنــاوم بــەردا، زۆری نەبــرد بابــی منــداڵان كچــە 
گەورەكەی بۆ خۆی بە ژن دا و دای بە پیرەمێردێك، 
ئەوەی دیكەی بە شــیربایی فرۆشــت و شــیرباییەكەی 

رۆژەك مەڕ چووبووە ناو دەغڵی، 
كوڕەكەشم هەندە منداڵ بوو 
نەیتوانیبوو بیانگێڕێتەوە، بابی 
لە ئاقاری زۆری لێدا، كە هاتەوە 
دایكت بمری، رشاوە، دوایی لە 
ترسان خەوی لێكەوت و تایەكی 
زۆر توندی گرت، هەر ئەو شەوە 
شوانۆكەم مرد

وەكــی حەلــوای خــوارد، ئــەوەی سێیەمیشــی هــەر بە 
منداڵــی ســەر بــە هــەوێ دایــە پیاوەكــی دەوڵەمەنــد، 
شیربایی ئەویشی وەرگرت و خواردی، كیژێ گچكەم 
پێــش ئــەوەی مێردی بكا، بە نەخۆشــی خوریكە مرد، 
هەنوكــەش بــە تەنیــا دەژیم، راســتە دوو جــاران جەرگم 
ســووتایە، بەڵام برینی خوای فێنكە و زوڵمی عەبدی 
لەبیر ناكرێ، بابم وەختی خۆی غەدرەكی گەورەی لە 
من كرد، ئەمنی وەكی مەڕ و بزنان فرۆشت، دواتریش 
بابــی منداڵەكانم ئــەوەی خوا پێی ناخۆش بوو لەگەڵ 
من و منداڵەكان كردی، بەڵام حەقی خۆم دایە دەســت 
خــوای گــەورە، بابــم لە مێژە مردییــە و چوویتە ماڵی 
حەق، بابی منداڵەكانیش چەند ســاڵ لەســەر جێگەی 
كەوت ئەویش مرد، ئێســتاش هیچم نەمایە لە دنیایێ 
بــەس خــوای گــەورە ئیمانــم بە نســیب بــكات و رەزیل 

نەبم.«
رۆژنامەنــووس و توێــژەری كۆمەڵایەتی عوبێد خدر 
گۆمەشــینی، ســەبارەت بــە بەســەرهاتی ئــەو خاتوونە 
ئاخافتــن: »بێگومــان  هاتــە  بەمجــۆرە  بەســاڵاچووە 
كۆمەڵگەی كوردەواری پڕە لە كێشە و ئاریشە و سەدان 
و هــەزاران چیــرۆك و رووداوی دڵتەزێنی لەو شــێوەی 
تێدایە، هەمیشە ژن بۆتە قوربانیی حەزو ئارەزووەكانی 
پیاوسالاری و باڵادەستیی پیاو، بەركەوتەیەكی خراپ 

لەنێــوان ژن و پیــاو هەبووە، ئــەم چیڕۆكە پێمان دەڵێت، 
ئاخــۆ چەندیــن كــچ و ژن لــە تێڕوانینــی ســەقەت و 
لێكدانــەوەی هەڵــە بوونەتــە قوربانــی، هەرچەندە ژنی 
كورد هەمیشــە بەهێز و پڕ ئیرادە بووە و بەرگەی زۆر 
لە ســتەم و نادادییەكانی رۆژگاری گرتووە، هەمیشــە 
خــۆی بــە بەهێــز نیشــان داوە و شــكۆی كەســایەتیی 
خــۆی بــەرز راگرتــووە، لەپێناو منداڵ و شــكۆمەندی 
و كەســایەتی ســەری بــۆ هیــچ شــتێك نزم نەكــردووە، 
چەندیــن ژن لــە تەمەنێكی بچــووك و گەنجی هەموو 
حەزو ئارەزووە كەســیەكانی ژێر پێ ناوە و بە بێوەژن و 
بەتەنیــا خەمی بەخێوكردن و گەورەكردنی منداڵەكانی 
لەســەر شــان هەڵگرتووە، ئامادە نەبووە منداڵەكانی بە 
قوربانیــی بەرژەوەندیــی خۆی بكات و بەتەنیا بەجێیان 
بهێڵێــت. پــڕ بە گەورەیی خۆی دایكێكی زەحمەتكێش 
و دڵســوتاو بــووە، لــە چەند لایەكەوە زوڵمــی لێ كراوە 
لەلایــەن باوكــی و لەلایەن مێردەكەیــەوە و جگە لەوەی 
كچەكانیــش و كوڕەكــەی زوڵمیــان لێ كــراوە. دایكێك 
ئــازارەكان  گەرمیــی  ســاردەكانی،  هەناســە  بــە  پــڕ 
ســوتاندوویەتی. تەنیا شــتێك لــەلای ماوەتەوە، ئەویش 
ئەوەیە كە ئاه و ناڵەی خۆی بداتە دەست پەروەردەگار، 

تا مافەكانی بۆ وەربگرێتەوە.«

بابم وەختی خۆی غەدرەكی 
گەورەی لە من كرد، ئەمنی وەكی 
مەڕ و بزنان فرۆشت، دواتریش 

بابی منداڵەكانم ئەوەی خوا 
پێی ناخۆش بوو لەگەڵ من و 

منداڵەكان كردی

پەیوەندیی گەرم و گوڕی نێوان خێزان لە بەها سەرەكییەكانی ژیانە و پەروەردەی دروستی منداڵیش 
ئەركی سەرەكیی دایك و باوانە، زۆربەی دەروونناسانیش جەخت لەوە دەكەنەوە كە دایك و باوك پێویستە 

جگە لە بەرپرسایەتیی دایكانە و باوكانە بەرامبەر بە منداڵی خۆیان، پێویستە هەوڵ بدەن وەك هاوڕێیەكی 
دڵسۆزیش لەگەڵ منداڵی خۆیان مامەڵە بكەن، بۆ ئەوەی ئاسانتر لە یەكدی تێبگەن و بتوانن بە سەر 

هەموو كێشە و گرفت و كۆسپەكانی بەردەمیاندا زاڵ بن. بەشداربووانی ئەم راپۆرتەی گوڵان زیاتر شەن و 
كەوی ئەو پرسە دەكەن.

گوڵان: كۆمەڵایەتی

هاوڕێ بوونی دایك و باوك لەگەڵ 
منداڵەكانیان بەرز دەنرخێندرێت

لەتیـــف حوســـێن توێـــژەری كۆمەڵایەتییـــە و باســـی 
ــە بایەخەكانـــی هاوڕێبوونـــی  ــك لـ ــەوە دەكات »یەكێـ ئـ
ــە  ــان ئەوەیـ ــی خۆیـ ــەڵ منداڵەكانـ ــاوك لەگـ ــك و بـ دایـ
كـــە دەتوانـــن زۆر بـــە ئاســـانی ببنـــە جێـــی متمانـــەی 
بابەتێكـــی  كێشـــەو  هـــەر  بـــۆ  هەتـــا  منداڵەكانیـــان 
ــك و باوكـــی  ــن لای دایـ ــتیاریش، بتوانـ ــەت هەسـ تەنانـ
ــك و  ــان دایـ ــاوان، یـ ــە بـ ــەن، چونكـ ــی بكـ ــان باسـ خۆیـ
ــەر  ــن، ئەگـ ــە ببینـ ــەو رۆڵـ ــن ئـ ــا ناتوانـ ــە تەنیـ ــاوك بـ بـ
ـــان.  ـــی زۆر باشـــی منداڵەكانی ـــە هاوڕێیەك ـــن  ببن نەتوان
» هـــاوكات دەڵێـــت: »هاوڕێبوونـــی دایـــك و بـــاوك 
ســـەرەتای  تەمەنـــی  لـــە  خۆیـــان  منداڵـــی  لەگـــەڵ 
ــی  ــە هەوێنـ ــێ  و ببێتـ ــە دابنـ ــێ  بناغـ ــدا دەتوانـ منداڵیـ
منـــداڵ،  كێشـــەكانی  لـــە  زۆرێـــك  چارەســـەركردنی 
ئەگـــەر لـــە داهاتـــوودا رووبـــدات، بۆیـــە هەتـــا نزیكـــی 
و هاوڕێبوونـــی منـــداڵ لـــە دایـــك و باوكـــی زیاتـــر 
ـــێ   ـــیارانەی بەج ـــی بەرپرس ـــت ئەرك ـــر دەتوانێ ـــت، زیات بێ

بگەیەنێـــت.«
بـــە  ســـەبارەت  كەریمـــی  ژیـــا  رۆژنامەنـــووس 
هەمـــان پـــرس دەڵێـــت: »هاوڕێیەتـــی دایـــك و بـــاوك 
لەگـــەڵ منـــداڵ لـــە پرۆســـە هـــەرە پشـــتگوێخراوەكانی 
پـــەروەردەی كوردییـــە و بەداخـــەوە زۆر هەواڵـــی ناخـــۆش 
ئەنجامـــی  لـــە  هەواڵـــەكان  ســـەردێڕی  دەبنـــە  كـــە 
ئـــەو دووركەوتنـــەوەی منداڵـــە لـــە دایـــك و بـــاوك و 
رەوتـــی  لەگەڵیـــان.  كێشـــەكانیانە  نەخســـتنەڕووی 
دروســـتی پـــەروەدە وایـــە كـــە منـــداڵ یەكـــەم هەڤاڵـــی 
ــە  ــەس كـ ــەم كـ ــكات و یەكـ ــان بـ ــەوە دەستنیشـ ــە ماڵـ لـ
كێشـــەكانی بـــۆ بـــاس دەكات، دایـــك و باوكـــی بـــن. 
و  بەگشـــتی  رۆژهەڵاتـــی  كۆمەڵگـــەی  منداڵـــی 
كوردســـتان بەتایبەتـــی تۆزێـــك لـــە خێـــزان دوورن و 

هـــاوڕێ ئـــەو بۆشـــاییەی پڕكردۆتـــەوە. »
بـــەوە  نموونـــە  رۆژنامەنووســـە  خاتوونـــە  ئـــەو 
دەهێنێتـــەوە كـــە »چەندەهـــا نەوجەوانـــی كوردمـــان بینـــی 
)بـــە كـــچ و كـــوڕەوە( كـــە بـــە هـــۆی خۆشەویســـتیی 
شـــاردنەوەی  هـــۆی  بـــە  یـــان  نابەرپرســـیارانەوە، 
ـــاوك، تووشـــی كێشـــەی  ـــك و ب ـــە دای ـــان ل پەیوەندییەكەی
قـــورس و تەنانـــەت مـــەرگ بـــوون، چەنـــد گەنجـــی 
و  بێئاگابـــوون  هـــۆی  بـــە  كـــە  بینـــی  كوردمـــان 
داوای  كەوتنـــە  لێیـــان  بـــاوك  و  دایـــك  دووربوونـــی 
رێكخـــراوی تیرۆریســـتی داعشـــەوە، چەندیـــن نموونـــەی 
دیكـــەی كۆمەڵایەتـــی هـــەن كـــە بەداخـــەوە خێـــزان تێیـــدا 
زەرەرمەنـــد بـــوون.« گوتیشـــی: »ئـــەو نزیكبوونـــەوە و 
ـــەروەردە  ـــی پ ـــەم هەنگاوەكان ـــە یەك ـــت ل ـــە دەبێ هاوڕێبوون
بێـــت. دایـــك و بـــاوك بـــەو هۆیـــەی بەرپرســـیارن لـــە 
پـــەروەردەی دروســـتی منداڵـــی خۆیـــان، پێویســـتە ئـــەوان 
ــی  ــەوە و هاوڕێیەتـ ــۆ نزیكبوونـ ــن بـ ــگاوە بنێـ ــەو هەنـ ئـ

ـــدەن  ـــە ب ـــەو دەرفەت ـــت ئ ـــان و دەبێ ـــی خۆی لەگـــەڵ منداڵ
كـــە منـــداڵ لـــە كاتـــی هەڵەیەكـــدا بوێرێـــت باســـی 
ـــت.  ـــی وەربگرێ ـــكات و پاڵپشـــتی و رێنوێن ـــەی ب هەڵەك
هـــەر خێزانێـــك ئـــەو شـــێوازە پەروەردەییـــە تاقـــی بكاتـــەوە، 
ــە  ــە كۆمەڵگـ ــوڕی لـ ــچ و كـ ــەوەی كـ ــت لـ ــا دەبێـ دڵنیـ

پارێزراوتـــر دەبـــن.« 
ئـــەوە  باســـی  كۆمەڵناســـێك  وەك  عومـــەر  فـــازڵ 
دەكات كـــە »بەرپرســـیارێتی دایـــك و بـــاوك بەرامبـــەر 
ـــەو  ـــە رووی پەروەردەیـــی و كۆمەڵایەتییـــەوە ل منـــداڵ ل
كاتـــەوە دەســـت پـــێ دەكات كـــە منـــداڵ دێتـــە دنیـــاوە 
ـــانە  ـــش هاوش ـــك و باوكی ـــی دای ـــە پەروەردەییەكان و ئەرك
ژینگەیەكـــی  و  پێداویســـتی  دابینكردنـــی  لەگـــەڵ 
منـــداڵ،  گەورەبوونـــی  گەشـــەو  بـــۆ  تەندروســـت 
هەڵبـــەت منـــداڵ قۆناغەكانـــی ژیانـــی بەســـەر چەنـــد 
ــە  ــێوازێك لـ ــتەو شـ ــەر ئاسـ ــراوە، هـ ــەش كـ ــتێك دابـ ئاسـ
ـــە و گرنگیـــدان دەخوازێـــت. منـــداڵ لەســـەرەتای  مامەڵ
تەندروســـتی  بـــە  گرنگیـــدان  تەمەنـــی  چوارســـاڵی 
چوونـــە  دوای  ئەولەوییەتدایـــە،  لـــە  گەشـــەی  و 
باخچـــەی ســـاوایان منـــداڵ دەكەوێتـــە بـــەردەم پرۆســـەی 
ـــەی دووەم،  ـــە پل ـــردن ب ـــەم فێرك ـــەی یەك ـــە پل ـــەروەردە ب پ
ئەركـــی خێـــزان لـــەم قۆناغـــەدا هاوشـــان لەگـــەڵ ئـــەو 
ــی  ــە قۆناغـ ــە، دوای چوونـ ــە باخچەیـ ــە كـ دامەزراوەیـ
ســـەرەتایی پرۆســـەی پـــەروەردە بـــەردەوام دەبێـــت لەگـــەڵ 
ئاســـتێكی زیاتـــر لـــە فێركـــردن، رۆڵـــی دایـــك و بـــاوك 
پێشكەشـــكردنی  ئامێـــزی گـــەرم و  لـــەم قۆناغـــەدا 
ـــە نێـــوان  خۆشەویســـتی و دروســـتكردنی هاوســـەنگییە ل
خێـــزان و دامـــەزراوەی فێركـــردن، لـــە قۆناغـــی ناوەنـــدی 
ــاوكار  ــەوەی دەبێـــت هـ ــتر دەبێـــت، بـ ــە قورسـ ــەم ئەركـ ئـ
ـــدان  ـــداڵ و هەوڵ ـــە دروســـتكردنی كەســـایەتیی من ـــن ل ب
متمانەبەخۆكـــردن لای  هەســـتی  دروســـتكردنی  بـــۆ 
ــداڵ هەندێـــك  ــە منـ ــداڵ، قۆناغـــی دواناوەنـــدی كـ منـ
گۆڕانـــی فەســـیۆلۆژی تێیـــدا روو دەدات، پێویســـتە 
دایـــك و بـــاوك بـــە هۆشـــیارییەوە مامەڵـــەی لەگەڵـــدا 
بكـــەن، بـــە شـــێوەیەك هەســـتی نامۆبـــوون بەخـــۆی لا 
دروســـت نەبێـــت، لـــەم قۆناغـــەدا هاوڕێیەتـــی لەگـــەڵ 
منـــداڵ لەلایـــەن دایـــك و بـــاوك دەبێتـــە زەروورەت و لـــەم 
رێگەیـــەوە دەتوانـــن لـــە رازی منـــداڵ تـــێ بگـــەن و 
هانـــی بـــدەن كـــە كێشـــە و گرفتەكانـــی نەشـــارێتەوە و 
ـــە  ـــەم مەبدەئ ـــكات. ئ ـــە ئاســـانی و بـــێ تـــرس باســـی ب ب
ـــت.«  ـــەر راســـت دەبێ ـــە زانكـــۆش ه ـــۆ قۆناغـــی چوون ب
گوتیشـــی: »پێویســـتە منـــداڵ تـــا دواقۆناغەكانـــی 
ــەوە  ــی بمێنێتـ ــە زیندوویـ ــتەی بـ ــەو هەسـ خوێندنیـــش ئـ
بـــاوك مەحرەمـــی رازەكانـــی ئـــەون و  كـــە دایـــك و 
ـــان  ـــۆ هـــەر كێشـــەیەكی گفتوگۆی ـــرس ب ـــێ ت ـــێ ب دەتوان

لەگـــەڵ بـــكات.

پێویستە منداڵ تا دواقۆناغەكانی 
خوێندنیش ئەو هەستەی بە 

زیندوویی بمێنێتەوە كە دایك و 
باوك مەحرەمی رازەكانی ئەون 

و دەتوانێ بێ ترس بۆ هەر 
كێشەیەكی گفتوگۆیان لەگەڵ بكات

هاوڕێبوونی دایك و باوك 
لەگەڵ منداڵی خۆیان لە 

تەمەنی سەرەتای منداڵیدا 
دەتوانێ  بناغە دابنێ  و ببێتە 
هەوێنی چارەسەركردنی زۆرێك 
لە كێشەكانی منداڵ، ئەگەر لە 

داهاتوودا رووبدات

رەوتی دروستی پەروەدە وایە كە 
منداڵ یەكەم هەڤاڵی لە ماڵەوە 
دەستنیشان بكات و یەكەم كەس 
كە كێشەكانی بۆ باس دەكات، 

دایك و باوكی بن


